
Х У Л О С А 

оид ба натиҷаи аудити мутобиқат ва молиявии Вазорати меҳнат, муҳоҷират ва шуғли 

аҳолии Ҷумҳурии Тоҷикистон ва сохторҳои он дар давраи солҳои 2024-2025 ва семоҳаи 

якуми соли 2026 

 

1. Хулосаи Палатаи ҳисоби Ҷумҳурии Тоҷикистон мутобиқи муқаррароти моддаҳои 

1, 7 ва 41 Қонуни Ҷумҳурии Тоҷикистон “Дар бораи Палатаи ҳисоби Ҷумҳурии 

Тоҷикистон” дар Вазорати меҳнат, муҳоҷират ва шуғли аҳолии Ҷумҳурии Тоҷикистон 

ва як қисми сохторҳои он дар давраи солҳои 2024-2025 ва семоҳаи якуми соли 2026 аз 

натиҷаи чорабинии аудитории гузаронидашуда омода гардидааст.  

2. Вазорати меҳнат, муҳоҷират ва шуғли аҳолии Ҷумҳурии Тоҷикистон (минбаъд - 

Вазорат) мақоми марказии иҷроияи ҳокимияти давлатӣ буда, пешбурди сиёсати ягонаи 

давлатӣ ва батанзимдарории меъёрии ҳуқуқиро дар соҳаи меҳнат, шуғли аҳолӣ, беҳтар 

намудани сатҳи зиндагии аҳолӣ, муҳоҷират, рушди бозори меҳнат, тахассусҳо, низоми 

омодасозии мутахассисон бо дар назар доштани талаботи бозори меҳнат ва ҳунармандӣ, 

идоракунии марказҳои таълими калонсолон анҷом медиҳад. 

3. Вазорати меҳнат, муҳоҷират ва шуғли аҳолии Ҷумҳурии Тоҷикистон бо дастгирӣ аз 

иқдомҳои пайгиронаи Асосгузори сулҳу ваҳдати миллӣ - Пешвои миллат, Президенти 

Ҷумҳурии Тоҷикистон муҳтарам Эмомалӣ Раҳмон бо мақсади татбиқи сиёсати иҷтимоии 

Ҳукумати Ҷумҳурии Тоҷикистон фаъолиятро ҷиҳати иҷрои дастуру супоришҳое, ки аз 

Паёмҳои Президенти Ҷумҳурии Тоҷикистон ба Маҷлиси Олии Ҷумҳурии Тоҷикистон 

бармеоянд, супоришҳои Ҳукумати Ҷумҳурии Тоҷикистон ва Дастгоҳи иҷроияи 

Президенти Ҷумҳурии Тоҷикистон ба роҳ монда, дар солҳои 2024-2025 ва семоҳаи якуми 

соли 2026 корҳои муайянро ба сомон расонидаанд. 

4. Омӯзиши раванди иҷро ва татбиқи Барномаҳои давлатӣ дар Вазорати меҳнат, 

муҳоҷират ва шуғли аҳолӣ ва сохторҳои тобеи он нишон дод, ки тибқи маълумотҳои 

пеншниҳодгардида Барномаҳои давлатии соҳаи меҳнат, муҳоҷират ва шуғли аҳолӣ барои 

давраҳои муайян дар асосӣ қарорҳои Ҳукумати Ҷумҳурии Тоҷикистон қабулгардида, 

иҷроиши 5 Барномаҳои давлатии ба зиммаи Вазорати меҳнат, муҳоҷират ва шуғли аҳолӣ 

гузошта шудааст. Аз ҷумла. 

4.1. Барномаи касбомӯзии шаҳрвандони Ҷумҳурии Тоҷикистон барои солҳои 2021-

2025 дар солҳои 2021- 2025, ки бо қарори Ҳукумати Ҷумҳурии Тоҷикистон барнома мазкур 

аз 31.12 соли 2020, №703 тасдиқ шудааст.  

4.1.1. Бояд қайд кард, ки аз 41 банд иборат буд, пурра иҷро гардида унвонии 

Ҳукумати Ҷумҳурии Тоҷикистон маълумот манзур карда шудааст. 

4.1.3. Инчунин, бо дарназардошти дастуру супоришҳо аз Паёми Президенти 

Ҷумҳурии Тоҷикистон ба Маҷлиси Олии Ҷумҳурии Тоҷикистон аз 28.12 соли 2024 ва бо 

мақсади фароҳамсозии имкониятҳо барои дастрасии васеи ҳама қишрҳои аҳолӣ ба 

таҳсилот ва рушди ҳунармандӣ аз ҷониби Вазорати меҳнат, муҳоҷират ва шуғли аҳолии 

Ҷумҳурии Тоҷикистон қарори Ҳукумати Ҷумҳурии Тоҷикистон “Дар бораи Стратегияи 

рушди ҳунармандӣ ва малакаҳои касбии муосир дар Ҷумҳурии Тоҷикистон барои давраи 

то соли 2040” аз 30.09 соли 2025, №516 тасдиқ карда шудааст. 

4.1.4. Барои татбиқи барномаи мазкур дар маҷмуъ аз ҳисоби буҷети ҷумҳурӣ 2 440,0 

ҳазор сомонӣ пешбинӣ гардида ва дар солҳои 2023-2025 маблағи 1 415,0 ҳазор сомонӣ 

ҷудо гардида аз худ карда шудааст, ки 58 фоизро дар бар гирифтааст. 

4.2. Барномаи рушди ҳунармандӣ дар Ҷумҳурии Тоҷикистон барои солҳои 2021-2025, 

ки бо қарори Ҳукумати Ҷумҳурии Тоҷикистон аз 28.10 соли 2020, №570 ба тасвиб 

расидааст ва аз 33 банд иборат мебошад, аз ҷониби вазорат ҳамасола унвонии Ҳукумати 

Ҷумҳурии Тоҷикистон маълумот пешниҳод кардааст. Мувофиқи талаботи нақшаи мазкур 

иҷрои бандҳои 8, 10, 12, 20, 21, 22, 32 ба зиммаи вазорату идораҳо ва мақомоти иҷроияи 

ҳокимияти давлатии вилоятҳо ва шаҳру ноҳияҳо вогузор гардидааст, ки 21,2 фоизи 

нақшаро ташкил медиҳад ва вазорат ҳамчун ҳамоҳангсоз маълумотҳоро ҷамбаст 

намудааст. 

4.2.1. Маблағгузории умумии барнома маҷмуан 13 490,0 ҳазор сомонӣ буда, аз ҳисоби 

маблағҳои буҷети ҷумҳуриявӣ 6 670,0 ҳазор ва аз ҳисоби дигар манбаъҳо 6 820,0 ҳазор 

сомониро ташкил медиҳад. 

4.2.2. Барои татбиқи нақшаи чорабиниҳои барнома 2 490,9 ҳаор сомонӣ аз ҳисоби 

буҷети ҷумҳуриявӣ ҷудо шудааст, ки аз он 2 388,6 ҳазор сомонӣ аз худ карда шудааст ва 

ин ба 95,9 фоизи маблағи ҷудошуда баробар мебошад. 

4.3. Барномаи миёнамуҳлати рушди шуғли пурмаҳсул дар Ҷумҳурии Тоҷикистон 

барои солҳои 2023-2027” дар солҳои 2023-2025, ки бо қарори Ҳукумати Ҷумҳурии 

Тоҷикистон “Дар бораи Барномаи миёнамуҳлати рушди шуғли пурмаҳсул дар Ҷумҳурии 

Тоҷикистон барои солҳои 2023-2027” аз 31.08 соли 2023, №419 тасдиқ карда шудааст. 

4.3.1. Нақшаи амалисозии Барнома аз 35 банд иборат буда, давоми солҳои 2023-2025 

иҷрои 13 банди он (37,1 фоиз) пурра, 22 банд (63,0 фоиз) қисман таъмин карда шудааст.  

4.3.2. Дар давраи татбиқи Барномаи мазкур аз ҳисоби буҷети ҷумҳурӣ 1 261,0 ҳазор 

сомонӣ аз худ карда шудааст ва аз ҳисоби дигар манбаъҳо 6 641,3 ҳазор сомонӣ таъмин 

гардидааст.  

4.4.6. Вазорат минбаъд низ ҷиҳати иҷрои Барномаи миллӣ оид ба барҳамдиҳии 

шаклҳои бадтарини меҳнати кӯдакон дар Ҷумҳурии Тоҷикистон барои солҳои 2024-2028 

ва Нақшаи амали он барои солҳои 2024-2026 чораандешӣ намуда, аз натиҷаи корҳои 

анҷомдодашуда маълумотро ба Ҳукумати Ҷумҳурии Тоҷикистон ирсол менамояд. 

4.5. Барномаи давлатии мусоидат ба шуғли аҳолии Ҷумҳурии Тоҷикистон барои 

солҳои 2023-2027” дар солҳои 2023-2025, ки бо қарори Ҳукумати Ҷумҳурии Тоҷикистон 

“Дар бораи Барномаи давлатии мусоидат ба шуғли аҳолии Ҷумҳурии Тоҷикистон барои 

солҳои 2023-2027” аз 28.03 соли 2023, №135 тасдиқ карда шудааст. Барномаи мазкур 

фарогирӣ маҷмӯи тадбирҳоест, ки барои мусоидат ба шуғли аҳолӣ шароит фароҳам оварда, 

ба ин васила ҷиҳати баланд бардоштани сатҳи некӯаҳволии аҳолии кишвар замина 

мегузорад.  

4.5.5. Ҳаҷми умумии маблағгузорӣ аз ҳисоби Агентии суғуртаи иҷтимоӣ ва нафақаи 

назди Ҳукумати Ҷумҳурии Тоҷикистон дар давраи баррасишаванда 11640,3 сомониро 

ташкил намуд, ки нисбат ба дурнамои барнома (18792,0 ҳазор сомонӣ) 61,9 фоизро ташкил 

медиҳад. Ҳаҷми маблағгузорӣ аз ҳисоби буҷети ҷумҳурӣ 61559,5 ҳазор сомониро ташикил 

дод, ки нисбат ба дурнамои барнома (61559,5 ҳазор сомонӣ) 100,0 фоиз мебошад. 

4.6. Таҳлилҳо нишон дод, ки тавассути Вазорати меҳнат, муҳоҷират ва шуғли аҳолӣ 

ва сохторҳои тобеи он дар давраи таҳти аудит қарордошта амалӣ намудани 26 адад 

Барномаҳои давлатӣ рост меояд, ки дар бисёр маврид, сарчашмаи маблағгузории 

Барномаҳои давлатӣ дар алоҳидагӣ ба нақша гирифта нашудааст. 

5. Буҷети Вазорати меҳнат, муҳоҷират ва шуғли аҳолии Ҷумҳурии Тоҷикистон қисми 

таркибии Буҷети давлатӣ ба ҳисоб рафта, тибқи Қонуни Ҷумҳурии Тоҷикистон “Дар бораи 

Буҷети давлатии Ҷумҳурии Тоҷикистон барои солҳои 2024-2025 ва 2026” ба воситаи 

суратҳисоби ягонаи Сарраёсати хазинадории марказии Вазорати молия ба дастгоҳи 

марказии Вазорати меҳнат, муҳоҷират ва шуғли аҳолӣ ва сохторҳои он амалӣ карда 

мешавад. 

5.1. Таҳлилҳо нишон дод, ки ҷиҳати нигоҳдории фаъолияти дастгоҳи марказии 

Вазорати меҳнат, муҳоҷират ва шуғли аҳолӣ ва сохторҳои тобеи он дар соли 2024 нақшаи 

аниқшудаи маблағгузориҳои буҷетӣ 169 847,4 ҳазор сомонӣ ва дар соли 2025 маблағи 

122 282,9 ҳазор сомонӣ буда, хароҷотҳои хазинавӣ мутаносибан 166 923,8 ҳазор сомонӣ ва 

118 151,3 ҳазор сомонӣ ё 98,3 ва 96,6 фоизро ташкил додааст. 

5.1.1. Нақшаи аниқшудаи маблағгузории махсуси буҷетӣ дар соли 2024 маблағи 

27 373,5 ҳазор сомонӣ ва дар соли 2025 маблағи 25 323,5 ҳазор сомонӣ пешбинӣ гардида, 

иҷрои он мутаносибан 19 224,3 ҳазор сомонӣ ва 14 567,9 ҳазор сомониро ташкил додааст. 

5.4. Таҳлилҳо нишон дод, ки тибқи ҳисоботи шакли №1/1 “Маълумот оид ба қарзҳои 

дебиторӣ ва кредиторӣ” дар Вазорати меҳнат, муҳоҷират ва шуғли аҳолӣ ва сохторҳои 

тобеи он ба давраи 01.01 соли 2025 қарзҳои дебиторӣ маблағи 1 732,0 ҳазор сомонӣ ва 

кредиторӣ 23 137,1 ҳазор сомонӣ ва ба 01.01 соли 2026 мутаносибан 1 565,5 ҳазор сомонӣ 

ва 25 861,8 ҳазор сомониро ташкил медиҳад. Вале тибқи талаботи моддаи 54-и Қонун “Дар 

бораи молияи давлатии Ҷумҳурии Тоҷикистон” ташкилоту муассисаҳои буҷетӣ ҳуқуқ 

надоранд, ки барзиёд аз маблағҳои пешбининамудаи буҷетӣ уҳдадорӣ қабул намоянд. 

5.4.1. Бояд қайд намуд, ки қарзҳои кредиторӣ асосан аз ҳисоби Агентии меҳнат ва 

шуғли аҳолӣ ва сохторҳои тобеъи он аз ҳисоби муҳосибии 211560 “Идрорпулиҳо барои 

пардохт” 2 343,4 ҳазор сомонӣ, ҳисоби муҳосибии 212190 “Дигар ҳисобҳо барои пардохт 

(касбомузӣ)” ба 2 155,2 ҳазор сомонӣ ва ҳисоби муҳосибии 212191 “Ӯҳдадориҳои марбут 

ба пардохти ҷуброн ва кӯмакпулиҳо аз ҳисоби маблағҳои буҷенти ҷумҳуриявӣ барои 

бекорон” ба 9 295,1 ҳазор сомонӣ, ҳамаги маблағи 13793,7 ҳазор сомонӣ ва боқимонда 

маблағҳо аз ҳисоби дигар зерсохторҳомебошад. 

6. Маблағгузориҳои буҷетӣ ва махсуси буҷетии дастгоҳи марказии Вазорати меҳнат, 

муҳоҷират ва шуғли аҳолӣ дар соли 2024 мутаносибан 13 218,0 ҳазор сомонӣ ё 98,5 фоиз 

ва 370,7 ҳазор сомонӣ ё 48,8 фоизи нақшаи аниқшуда, дар соли 2025 мутаносибан 18 790,7 

ҳазор сомонӣ ё 99,6 фоиз ва маблағи 469,3 ҳазор сомонӣ ё 61,7 фоизи нақша аниқшуда ва 

дар 3 моҳи соли 2026 мутаносибан 2002,8 ҳазор сомонӣ ё 44,9 фоизи нақша аниқшуда 

баробар мебошад, дар давраи 3 моҳи соли 2026 мабалағҳои махсус маблағгузорӣ карда 

нашудааст. 

6.1. Аудити мутобиқат ва молиявии дастгоҳи марказии Вазорати меҳнат, 

муҳоҷират ва шуғли аҳолӣ дар давраи солҳои 2024-2025 ва 3 моҳи соли 2026, 

қоидавайронкуниҳои молиявӣ ба маблағи 310,9 ҳазор сомонӣ ва қойдавайронкунии 

хусусияти расмидошта 548,9 ҳазор сомонӣ муайян карда шуда, қоидавайронкуниҳои 

молиявӣ пурра ба суратҳисоби КВД БА ҶТ “Амонатбонк” бо рамзи 94 барқарор карда 

шудаанд.  

7. Инчунин, ҷиҳати иҷрои нақшаи чорабиниҳои аудиторӣ дар сохторҳои тобеи 

Вазорати меҳнат, муҳоҷират ва шуғли аҳолӣ аудити мутобиқат ва молиявӣ гузаронида 

шуда, баъзе камбудию норасоиҳо ва қойдавайронкуниҳои молиявӣ муайян карда шуд. 

7.1. Натиҷаи аудити мутобиқат ва молиявии Муассисаи давлатии “Раёсати сохтмони 

асосӣ ва корҳои таъмирӣ” қоидавайронкунии молиявиро ба маблағи 337061,0 сомони 

муайян намуд, ки аз ҳисоби хароҷотҳои ғайриқонунии пулию молӣ 20779,0 сомонӣ, 

изофанависӣ дар корҳои таъмиру сохтмонӣ 259001,0 сомонӣ ва маблағи ба буҷети давлатӣ 

ҳисоб ва пардохт нашуда 26681,0 сомонӣ мебошад, қоидавайронкуниҳои молиявӣ пурра ба 

суратҳисоби дахлдор барқарор карда шудаанд.  

7.2. Натиҷаи аудити мутобиқат ва молиявии Муассисаи давлатии “Маркази рушди 

ҳунармандӣ ва малакаҳои касбии муосир” ва филиалҳои он дар вилояти Хатлон 

қоидавайронкунии молиявиро ба маблағи 194991,58 сомони муайян карда шуд, ки аз 

ҳисоби хароҷотҳои ғайриқонунии пулию молӣ 17307,63 сомонӣ, камомади пулию молӣ 

980,0 сомонӣ, изофанависӣ дар корҳои таъмиру сохтмонӣ 18385,0 сомонӣ ва маблағи ба 

буҷети давлатӣ ҳисоб ва пардохт нашуда 148286,95 сомонӣ мебошад.  

7.3. Аудити мутобиқат ва молиявии Муассисаи давлатии “Агентии 

бокортаъминкунӣ дар хориҷа” қоидавайронкунии молиявиро ба маблағи 7248,0 сомони 

муайян намуд, ки аз ҳисоби хароҷотҳои ғайриқонунии пулию молӣ 7248,0 сомонӣ 

мебошад.  

7.4. Аудити мутобиқат ва молиявии Муассисаи давлатии “Пажӯҳишгоҳи меҳнат, 

муҳоҷират ва шуғли аҳолӣ” қоидавайронкунии молиявиро ба маблағи 20093,84 сомони 

муайян намуд, ки аз ҳисоби хароҷотҳои ғайриқонунии пулию молӣ 6755,44 сомонӣ ва 

камомади пулию молӣ 13338,40 сомонӣ мебошад. 

7.5. Аудити мутобиқат ва молиявии Муассисаи давлатии “Маркази таҳияи 

стандартҳои салоҳияти касб” қоидавайронкунии молиявиро ба маблағи 40003,60 сомони 

муайян карда шуд, ки аз ҳисоби хароҷотҳои ғайриқонунии пулию молӣ 27348,14 сомонӣ, 

камомади пулию молӣ 9733,43 сомонӣ ва изофанависӣ дар корҳои таъмиру сохтмонӣ 

2922,0 сомонӣ мебошад. 

7.6. Аудити мутобиқат ва молиявии Муассисаи давлатии “Истироҳатгоҳи Меҳнат” 

қоидавайронкунии молиявиро ба маблағи 31146,0 сомони муайян карда шуд, ки аз ҳисоби 

хароҷотҳои ғайриқонунии пулию молӣ 13650,0 сомонӣ, камомади пулию молӣ 15400,0 

сомонӣ ва изофанависӣ дар корҳои таъмиру сохтмонӣ 2096,0 сомонӣ мебошад. 

7.7. Аудити мутобиқат ва молиявии Муассисаи давлатии “Маркази такмили 

ихтисос ва бозомузии кормандони низоми меҳнат, муҳоҷират ва шуғли аҳолӣ” 

қоидавайронкунии молиявиро ба маблағи 20150,0 сомони муайян карда шуд, ки аз ҳисоби 

хароҷотҳои ғайриқонунии пулию молӣ, аз ҷумла музди меҳнат 8550,0 сомонӣ, сафархарҷӣ 

7250,0 сомонӣ ва хароҷоти сузишворӣ 4350,0 сомонӣ  мебошад. 

7.8. Аудити мутобиқат ва молиявии Муассисаи давлатии “Ансамбли ҷумҳуриявии 

Лаъл” қоидавайронкунии молиявиро ба маблағи 2102,0 сомони муайян карда шуд, ки аз 

ҳисоби хароҷотҳои ғайриқонунии пулию молӣ 980,0 сомонӣ ва камомади пулию молӣ 

1122,0 сомонӣ мебошад. 

8. Ҳамин тариқ, бо мақсади таъмини назорати истифодаи мақсаднок ва самараноки 

маблағҳои буҷетӣ ва махсуси буҷетӣ муайян намудани ҳолати нигоҳдорӣ, истифодабарӣ, 

фурӯш, ба иҷора додан ва аз эътибор соқит намудани амволи давлатӣ, инчунин бо пуррагӣ 

даромад намудани молу маводҳои арзишдор, барӯйхатгирӣ ва дуруст бақайдгирии онҳо 

дар ҳуҷҷатҳои баҳисобгирии муҳосибӣ аз ҷониби гирандагони маблағҳои буҷетӣ ва махсус 

дар дастгоҳи марказии Вазорати меҳнат, муҳоҷират ва шуғли аҳолӣ ва 8 сохторҳои он 

аудити мутобиқат ва молиявӣ гузаронида шуд, ки дар натиҷаи он вайронкуниҳои низоми 

молиявӣ ба зарар мансуб дошта 963,7 ҳазор сомонӣ ва вайронкуниҳои хусусияти расми 

дошта 548,9 ҳазор сомонӣ, дар маҷмӯъ 1 512,6 сомониро ташкил медиҳад. 

9. Ба истиснои таъсири камбудию норасоиҳои пешбинишудаи хулосаи мазкур, 

ҳисоботи буҷетӣ, ҳисоботҳои молиявии маҷмӯӣ, ҳисоботҳои молиявӣ ва дигар ҳисоботҳо 

барои солҳои молиявии 2024- 2025 шартан мусбӣ арзёбӣ карда шуд.  

10. Аз ин лиҳоз, бо дарназардошти камбудию норасоиҳо ва қойдавайронкуниҳои 

молиявии муайянгардида ва такрорнаёбии онҳо, тибқи муқаррароти моддаҳои 7, 27 ва 41 

Қонуни Ҷумҳурии Тоҷикистон “Дар бораи Палатаи ҳисоби Ҷумҳурии Тоҷикистон” ба 

масъулини дастгоҳи марказии Вазорати меҳнат, муҳоҷират ва шуғли аҳолӣ ва сохторҳои 

тобеи он тавсия дода мешавад; 

10.1. барномаҳое, ки дар муҳлатҳои муқарраргардида, ба ҳадафҳои ниҳои нарасидан 

ва муҳалатҳои барномаҳо тамдид гардидааст, бо Вазорату идораҳои дахлдор бо ҷалби 

инвеститсияи хориҷӣ оид ба расидан ба ҳадафҳои ниҳоии иҷрои онҳо, дар ин самт 

тадбирҳои зарурӣ андешанд; 

10.2. минбаъд банақшагирии маблағгузории буҷетӣ ва махсус аз рӯйи хароҷотҳои 

ҳақиқии солҳои гузашта ба роҳ монда шавад; 

10.3. муқаррароти Дастурамал оид ба тартиби таҳия ва пешниҳоди ҳисоботҳои 

молиявии солона ва фосилавӣ, пурра риоя карда шавад; 

10.4. қоидаҳои талаботи муқаррароти моддаҳои 19 ва 20-и Қонуни Ҷумҳурии 

Тоҷикистон “Дар бораи Буҷети давлатии Ҷумҳурии Тоҷикистон” риоя карда шавад; 

10.5. қоидаҳои талаботи моддаи 3 банди 14-и Қонуни Ҷумҳурии Тоҷикистон “Дар 

бораи хариди давлатии мол, кор ва хизматрасонӣ” ҳангоми хариди мол ва иҷрои кору 

хизматрасониҳоро тибқи санадҳои меъёрии ҳуқуқӣ дуруст ба роҳ монда шавад; 

10.6. ҳангоми иҷрои корҳо ва таҳияи санадҳо вобаста ба иҷрои корҳои сохтмонӣ 

хароҷоту аз эътибор соқиткунии масолеҳҳои бинокорӣ, арзиши кори мошину механизмҳо 

ва дигар хароҷотҳо дар доираи талаботи санадҳои меъёрии ҳуқуқи соҳавӣ ба роҳ монда 

шавад; 

10.7. дар Қонуни Ҷумҳурии Тоҷикистон «Дар бораи муҳоҷират» мумкин аст, бобҳои 

алоҳида оид ба муҳоҷирати меҳнатии муташаккил ва ҳимояи муҳоҷирони 

ғайримуташаккил, оид ба рақамикунонии хизматрасониҳо, кафолати суғуртавӣ ва ҳуқуқии 

муҳоҷирон пешбинӣ карда шавад.  

10.8. натиҷаи аудити молиявӣ дар дастгоҳи марказии Вазорати меҳнат, муҳоҷират ва 

шуғли аҳолӣ ва сохторҳои тобеи он мавриди баррасӣ қарор дода шуда, ҷиҳати бартараф 

намудани қойдавайронкуниҳои молиявии муайян гардида ва нисбати шахсоне, ки ба 

камбудиҳои молиявӣ роҳ додаанд тадбирҳои зарурӣ андешида шавад. 

 

Сараудитори Палатаи ҳисоби 

Ҷумҳурии Тоҷикистон      Мирзозода А.М. 


